
 
 

 

 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

 

ᐃᓄᒃᑐᑦ ᑎᑎᖅᑲᓂᒃ ᐅᖃᓕᒫᖅᑎᑖᕆᐊᓖᑦ ᐃᖃᓗᖕᓂ 

ᐱᒋᐊᕐᕕᖓ: ᕕᕗᐊᕆ 20, 2026 

ᐃᓱᓕᕝᕕᖓ: ᒫᔾᔨ 31, 2026 

ᓄᓇᕘᓕᒫᒧᑦ 60 ᑎᑦᑕᑯᓗᐃᑦ 

ᓄᓇᕗᑦ ᒐᕙᒪᒃᑯᖏᑦ ᖁᓕᓂᑦ ᐃᓄᖕᓂᑦ ᕿᓂᖅᑐᑦ ᐃᑲᔪᖅᑐᐃᓂᐊᕐᓗᑎᒃ ᐱᒻᒪᕆᐅᔪᒥᑦ ᐃᓄᒃᑎᑐᑦ 

ᐃᓄᐃᓐᓇᖅᑐᓪᓗ ᓂᐱᓕᐅᕆᓂᕐᒥᑦ. ᑖᓐᓇ ᐱᓕᕆᐊᖅ ᐃᑲᔫᑕᐅᓂᐊᖅᐳᖅ 

ᐱᕙᓪᓕᐊᑎᑕᐅᓂᖓᓄᑦ ᐃᓄᒃᑐᑦ ᑎᑎᖅᑲᑦ−ᐅᖃᓪᓚᒍᓐᓇᖅᑐᓂᒃ ᐅᖃᐅᓯᕐᒧᑦ 

ᐊᑐᖅᑕᐅᔪᓐᓇᖅᑐᒥᒃ ᐃᓚᒋᔭᐅᓗᓂ ᐃᓄᒃᑑᕈᑎᑦ − ᖁᕝᕙᕆᐊᖅᑎᑦᑎᓂᖅ ᐃᓄᒃᑐᑦ ᖃᕆᑕᐅᔭᒃᑯᑦ 

ᐱᓕᕆᐊᒃᓴᒥ. 

ᓂᕈᐊᖅᑕᐅᔪᑦ ᐃᓚᐅᖃᑕᐅᔪᑦ ᐅᖃᓕᒫᕐᓂᐊᖅᑐᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓘᓐᓃᑦ 

ᑎᑎᕋᖅᓯᒪᔪᓂᒃ ᓂᐱᓕᐅᕆᔾᔪᑎᒧᑦ ᓇᓗᓇᐃᖅᑕᐅᓯᒪᔪᒥ ᓂᐱᖃᐅᑎᖃᕐᕕᖕᒥ ᐃᖃᓗᖕᓂ. 

ᐃᓚᐅᔪᑦ ᓂᐱᖏᑦ ᐊᑐᖅᑕᐅᔾᔮᙱᓚᑦ ᑭᒃᑯᑐᐃᓐᓇᓄᑦ ᑎᑎᕋᖅᓯᒪᔪᓂ ᐅᖃᐅᓯᕐᒧᑦ 

ᐊᑐᖅᑕᐅᕙᒃᑐᒥ − ᐊᑐᖅᑕᐅᑐᐃᓐᓇᕐᓂᐊᖅᐳᖅ ᑖᒃᑯᓇᓂᑦᑕᐃᓐᓇᖅ ᓄᓇᓯᐅᑎᑯᑖᑦ ᐃᔾᔪᐊᒐᒃᓴᒥᑦ. 

ᐃᓚᐅᔪᑦ ᐃᖅᑲᓇᐃᔭᕈᓐᓇᖅᑐᑦ ᐃᑲᕐᕋᓄᑦ 65−ᓄᑦ ᐊᑭᓕᖅᑕᐅᓂᐊᖅᖢᑎᒡᓗ $75 ᐃᑲᕐᕋᒧᑦ. 

ᐱᓇᔪᖃᑕᐅᓂᐊᕐᓗᓂ, ᐱᓇᔪᒃᑐᑦ ᓯᕗᓪᓕᕐᒥ ᐊᓂᒍᐃᔭᕆᐊᖃᖅᐳᑦ ᓇᐃᑦᑐᒥᒃ ᐅᖃᓕᒫᕈᓐᓇᕐᓂᕐᒧᑦ 

ᖃᐅᔨᓴᕈᑕᐅᔪᒥᒃ. 

ᓂᐱᓕᐅᕆᓂᖅ ᐱᔭᕇᖅᑕᐅᔭᕆᐊᓕᒃ ᐅᐸᒍᑎᓗᓂ ᐃᖃᓗᖕᓂ. 

ᓂᐱᓕᐅᕆᕕᒃ ᐊᑐᐃᓐᓇᐅᖃᑦᑕᕐᓂᐊᖅᑐᖅ ᖃᐅᑕᒫᑦ, ᓇᒡᒐᔾᔭᐅᒥᑦ ᓈᑦᑏᖑᔭᒧᑦ, 9:00-ᒥᑦ 

ᐅᓪᓛᒃᑯᑦ 10:00-ᒧᑦ ᐅᓐᓄᒃᒧᑦ. ᑲᓇᖕᓇᐅᑉ ᖃᐅᔨᓴᐅᑎᖓᑎᒍᑦ, ᐱᓕᕆᔾᔪᑎᓕᒫᓪᓗ 

ᐃᑲᔪᖅᑕᐅᓂᐊᖅᑐᑦ ᐱᓕᕆᕝᕕᖕᒥᑦ. 

ᓂᐱᓕᐅᖅᑕᐅᔪᓕᒫᑦ ᐱᔭᕇᖅᑕᐅᓯᒪᔭᕆᐊᖃᖅᐳᑦ ᒫᔾᔨ 31, 2026 ᑎᑭᓚᐅᙱᓐᓂᖓᓂ. 

https://www.gov.nu.ca/iu/iliqkusilirijikkut-uqausilirijikkut-piqkusituqalirijikkut-amma-sanaugalirijikkut/inuktuurutit
https://www.gov.nu.ca/iu/iliqkusilirijikkut-uqausilirijikkut-piqkusituqalirijikkut-amma-sanaugalirijikkut/inuktuurutit


ᑭᒃᑯᑐᐃᓐᓇᕐᓄᑦ ᑐᓴᒐᒃᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᐃᓚᐅᔪᒪᒍᕕᑦ, ᖃᐅᔨᒋᐊᕐᕕᒋᓗᒍ ᑭᐅᕆᔅ ᒋᓕᔅ (KGillis@gov.nu.ca) ᐊᑐᐃᓐᓇᐅᓂᕆᔭᑦ 

ᓇᓗᓇᐃᕐᓗᒍ. 

ᖁᔭᓐᓇᒦᒃ ᐃᑲᔪᖅᑐᐃᒐᕕᑦ ᐃᓄᒃᑐᑦ ᐅᖃᐅᓯᕐᒧᑦ ᐱᓕᕆᐊᖑᕙᓪᓕᐊᔪᒪᔪᓂᒃ ᓄᓇᕘᓕᒫᒥ. 

### 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ: 

ᐃᓕᓴᐱ ᕌᐳᑦᔅ 

ᑐᓴᐅᒪᖃᑦᑕᐅᑎᓕᕆᔨ 

ᐃᓕᖅᑯᓯᓕᕆᔨᒃᑯᑦ 

867-975-5543 

earoberts@gov.nu.ca 

mailto:KGillis@gov.nu.ca
mailto:earoberts@gov.nu.ca

